1 Timoti
Okoro buk nukan onoktapau

Pol nukas Timoti jer we muruwon. Timoti ko
Esia provins pakan, kon momok ko Krik ro, kon
anak ko Juda asir. Pol nukas Jisas nukan dmdn
tamare rawa, ko kiro @&méan roumoi, kon wou epar
mowon. Kesernuk, Pol ko Timoti aparwon kon
onok eposek, okon, nuka pak sarau me ariaun
sare muruwon. Kiro @médn Aposel 16:1-3 opok
rau. Pol nukas Timoti ko Efesas mena Anut nukan
roasiret kamwaraun sarau nuruwon.

Pol nukas Timoti keser jer we murowon, “Na
roasiret Anut nukan dman tamarauria, na Anut
nukan epar dmdn karar tamaram. Owon, ka-

rauk satdidi roat akas Anut nukan roasiret aru
marauridi. AK Kkeser awaridi, Ak karauk o wa
jau, ak asir ra ro ra wa owau’ awaridi, okon,

na Anut nukan roasiret jekur kamwaram. Na

Kristen roasiret kamwaraun roat ndundu akan
onok eposek orip sare maram. Keserta, akas kiro

roasiret kamwaraiei. Ak jekuriar Anut nuka jou
muri rawaiei.”

Pol nukas atai Timoti auruwon, “Efesas mena
tupsiu atap atap rai, okon, na sakaurar Anut
nukan roasiret erekapu kamwar.”

Okoro puk tainoraun dmén
1:1-2 Pol nukas Timoti ‘pere’ auruwon.

1:3-20 Pol nukas Timoti ko Anut nukan dmén
epar senes roasiret tamaraun rai auruwon.

Ko karauk d&man kon ronkat pakas wa tama-
raun rai auruwon.

2:1-15 Roasiret ak Anut nuka karar jekuriar jou

muraiei. _ ]
3:1-16 Roat onok eposek orip ak roasiret

kamwaraiei. o
4:1-21 Pol nukas Timoti nukan sarau rapor
maun auruwon.

Pol nukas kon dmdn onoktorowon.
1Is Pol, is Krais Jisas nukan dmédn oi ariaim

ro. Anut nukas ik imédikowon. Ik Krais Jisas atai
kowaun kame raum. Awas is sare murosa, is Jisas

nukan dmén oi ariaim. o .
20 Timoti, is Jisas nukan d&mén tamare raita, na

nan won Jisas mesin epar momon, okon, na isan
mokoi senes. Is na okoro jer we musom. Is Anut
keser aurim, kon wou ndu oripas na sareisianik,
na mesin wouti monuk, Anut, iken Momonek pak
iken Nawdu, Krais Jisas awas na pak erek rausa,
nan won paurar rawai.

Ak sdtaidi roat akan amdn wa tainorau.

3 Is Masedonia provins potaurianik, na kar
sakau dméan aisomin. Is kiro dménir na Aatai
aisom. Isan ronkat na Efesas ndu mena raianik,
Kristen roat daman sakau awaram. Ak roasiret
Anut nukan dman tamareanik, karauk siat améan
pak tururmoi, wa tamarau rai awar.

4 Na kiro roat ak erar kinin pak akan askanai
akan enmaka mesin wa tamarau rai awar. Kiro
mesin roasiret aurdtedi. Kis ak wa sarwarai. Ak
akan woiaka Jisas mesin epar mia, kon sarau
maiei kis epar ak sarwarai.

5Tk kiro sakau &man awarom, kiro kon onokta-
pau kesek: iken woiok ukun wapik raianik, iken
ronkat ik onok aru momun rai wa aikiau, iken

woiok epar momun sakau me raumoi, ik iken
woiokos jaunokot mesin meidm.

6 Karauk roasiret ak kiro onok eposek utomoi,
ak dméan sepuk sepuk mesin aurateai.

7 Ak karauk roasiret Anut nukan sintore dmén
dpu maun tamarauridi. Utianik, akasar akan
dmdan areai nukan onoktapau aka jekur dpu wa.
Ak nais kiro onok mesin sakau areai, utianik,
akasar aka kon onoktapau ak dpu wa.

8 Tk dpu sintore dmdin kiro eposek. Kar ros
Anut nukan ronkat tainorianik, kiro sintore 4man
jekur ninarai kiro eposek.

91k dpu Anut nukas sintore &méan roasiret onok
eposek midi mesin jer we marau wa. Ko roasiret
onok aru midi jekwaraun jer we marowon. Kiro

roasiret ak sintore d&mdn nais wa tainoridi, ak
roat ndundau akan dmdn wa tainoridi, ak Anut
mekesirak nuridi, ak karauk onok aru miai. Ak
Anut nukan onok wa tainoriai, ak omnokoupaian

onok tainoriai. Ak akan momonakat, aninakat
akwarona, meidi, ak karauk roasiret nais ak-
warona, meiai.

10 Ak karauk roat akan asiret pak ariai, ak
aka aka sapum onok aru muratedi. Ak karauk
roasiret pau imwareanik, akan sarau roasiret
(slev) sardun Kkeseridi, ak sadt d&man aiai, paip
maun ses opok ak sdt &man midi. Ak karauk onok
aru nais ak Anut nukan améan tainorau wa atar
maraun keseridi. Anut nukas kon sintore dman
kesek roat jekwaraun jer we marowon.

11 Anut nukan dmén kiro Amin Eposek epar
senes Anut nukas is roasiret awaraun airowon.
Kiro Améan Eposekus ik keser aikou, Anut ko epar
enip jou orip, okon, ik kon enip orip orip oik jou

mau.

Anut nukas Pol sarenuk, kos Anut ‘pere’ auru-
won
12 Krais Jisas, iken Ndwadus is sakau ironuk,

kon sarau moram. Kon ronkatis is kiro sarau
maun itok, okon, ko is kon sarau muraun sare

murowon. Keseria, is ko ‘pere’ aurim.

13 Meter, is Jisas nukan sarau mau wa opoKk,
is kon enip opok jeje @&min momoi, orip orip
kasi penuk, kon roasiret sosop aru maredimin.
Utianik, Anut nukas isanun wouti mowon, owon,
isan woi Jisas mesin epar mau wa opok, is kiro
onok keseridimin. Kiro ses opok, is dpu wa kon
amukup kiro onok aru momin.

14 Utianik, iken Nawédu kon wou néu oripas is
eposek senes sareirowon, okon, is Jisas mesin
woil epar mianik, karauk roasiret akanun woias
meiedim, owon, is dpu ik erekapu Krais Jisas pak
pasar raum.

15 Okoro @mén kiro epar senes. Ak kiro dméan
jekur rowe. Krais Jisas ko omnokou opok roasiret
onok eposek midin imwaraun kowau wa, ko
roasiret onok aru midin imwaraun kowon. Ka-
rauk roasiret onok aru midi, utianik, akan onok
aru nawiu wa, isan onok arus akan onok aru
erekapu itimwarowon.

16 Utianik, Anut nukas is mesin wouti mowon.
Kiro owon, Krais Jisas nukas karauk roasiret kon
wou paurar raidu onok atdr maraun keserwon.
Is ro aru senes, utianik, Jisas kon wou paurar
oripas is imdirowon. Is kiro totok senek raim.
Roasiret ak kon onok is opok keserwon aparia,
akan woiaka Jisas mesin epar mianik, ak ko pak
awau orip orip rawaun itok.

17 Ko iken kamoikedu ro nawéu orip orip raidu,
ko meiedu senek wa. Ik iken amiokos ko aparau
senek wa. Ko karar iken Eit. Kon enip jou ndwdu
orip, okon, ik orip orip jou murau. Epar.

18 O Timoti, na isan mokoi senek. Is na kiro
sakau @mén isom. Isan &mdan pak kiro Anut nukan
aman meter na mesin diewon pak au karar rair.
Na kiro amidn sakau atomoi, na marai ro senek,
onok aru pak sakau werdidum.

19 Keseria, nan won epar momon sakau atomoi,

nan wonas na onok aru momon rai wa aisai.
Karauk roat akan woiakas ak onok aru moin
awarona, ak kiro rowau wa, okon, akan woiaka
epar moin, kiro ous aiauk opok aru midwon senek

keserin. .
20 Aimenius Aleksanda ori, au kesek roat senek,
okon, is au Satan nukan ipokup matomin. Kese-

ria, au Anut atdi jeje amédn wa auraun dpu maieir.

2

Anut auraun dmdn Pol nukas Timoti auruwon.

1Ts amke sakau dmin keser aisom, na Kristen
roasiret awarota, ak karauk roasiret sarwaraun
mesin Anut auraiei. Roasiret ak owo osap owaun
ronkatedi, ak Anut auraiei. Ak orip orip Anut
‘pere’ auraiei.

2 Ak omsau kamwaredi roat nduniu, king pak
karauk roasiret ak sakau orip pak ak sarwaraun
mesin Anut auraiei. Kos kiro onok kesernuk, ik
opok karauk onok aru wa pdi, ik woiok péurar
orip raianik, Anut nukan inkaruru raumoi, kon
onok eposek karar tainori rawau.

3 Akan auriai onok eposekus Anut, iken
iméikowon ro, nukan wou ereriiu.

4 Kon ronkat roasiret erekapu imwaronuk, ak
kon epar @man onoktapau dpu maiei.

5 Anut karar rau. Roasiret Anut pak kampai rau
ro karar rau. Kiro ro ko Krais Jisas.

6 Ko nukasar am dpas opok meieanik, roasiret
erekapu akan onok aru pakan kon karianas kau
marowon. Ko kesernuk, ik dpu kar omre Anut
nukas sare mowon opok, ko roasiret erekapu
imwarai.

7Kiro onokun, Anut nukas is Jisas nukan dméan
oi araun ro pak, karauk omsau pakan roasiret
kon @madn awaraun pak sare murowon. Is kiro
aman satdiau wa, is epar dman arem. Is karauk
omsau pakan roasiret kiro epar &mdn tamaroita,
ak kon onoktapau dpu mianik, akan woiaka epar
maieli.

8Isan ronkat kesek tup aparaun omre opok roat
omsau erekapu ak akan woiaka Jisas mesin epar
moin ipiak oik mianik, Anut auraiei. Ak onok
eposek karar tainorianik, ak kasiaka wa pau, wa
ketaidu.

9 Asiret nais awaraurim. Ak jekur ronkatenai,
akan mer makaiei. Karauk roasiret akas ap-
wareanik, eposek 4idun mesin tapiaka urik jekur
putarianik, mer gol ra, kiriroi eposek ra, omjo
eposek senes aiauk ndwdaus kau midi, kesek mer
makaun wa ronkatdu.

10 Utianik, Anut nukan dméan tainoriai asiret
akan mer, kiro akan onok eposek. Ak onok
eposek keserna, karauk roasiret ak apwareanik,
eposek didiei.

11 Asiret ak roat akan inkaruru diaurar raianik,
akan améan jekur rowaiei.

12 Tsakasar kar asir inikerta, kos roat Anut
nukan d&man wa tamarai. Is ko inikerta, ko sakau
oianik, roat wa kamwarai. Ko kar améin wa arai,
ko asor rawai.

13 Owon, Adam ko Anut nukas make ate mo-
mara, Ewa ate mowon.

14 Adam nukas amke sat d&méan tainorau wa.
Utianik, Ewa nukas amke kiro sdt daméan roianik,
Anut nukan sintore dmén espaiewon.

15 Utianik, asiret akan sarau kiro mokoi owaun.
Ak kiro kesermana, ak Jisas mesin akan woiaka
epar momoi, onok eposek karar me raianik, akan
ronkat akasar jekur kameanik, karauk roasiret
mesin woiakas meiena rai, Anut nukas ak atai
imwarai.

3

Kristen roasiret kamwaredi roat akan amdan.
1 Okoro amén epar senes. Kar ros ko Anut

nukan roasiret kamwaraun ro sardun sakau
ronkatdi, ko epar kar sarau eposek maun wous

wedu.

2 Kar ro ko Anut nukan roasiret akan kamwa-
raun ro rawaun, ko karauk onok aru wa miau. Ko
asir kararan ro raidu. Ko didurar tane raumara,
kon ronkat nukasar jekur kamedu. Ko onok
eposek tainoridu. Ko kar menan roasiret kon owa
imware potomoi, jekur kamwaredu. Ko roasiret
aman tamaredu ro eposek raidu.

3 Ko an sakau sosop wa jedu. Ko kasak kurte
wa pedu. Utianik, ko karauk roasiret pak paurar

raumoi, ak pak dméanis wa werdidu. Ko aiauk
sosop owaun wa ronkatedu.

4 Kon tupsiu jekur kamwaredu. Kesernuk,
kon mokoit akas nais momonakan dmén erekapu
tainoridi.

5 Ko kon tupsiu jekur wa kamwaronuk rai,

owose ko Anut nukan roasiret kamwarai?
6 Kar ro rusapai ko Jisas mesin wou epar

mowon kos roasiret wa kamwarai. Owon, ko
kiro sarau owon pakas kon enip oik monuk rai,
Anut nukas meter Satan nukan onok aparianik,
wasare muruwon senek, kos kiro ro kir keserai.

7 Kar ro ko kasikan roasiret akan amiakap
onok eposek midu kos karar Anut nukan roasiret
kamwarai. Keserianik, karauk roasiret akas kon
enkup aru amin wa muraiei. Ko Satan nukan im
opok wa nai.

Kristen roasiret sarwaredi roat.

8 Roat ak Anut nukan roasiret sarwaraun ak
nais onok eposek midi. Ak roasiret akan amiakap
roat eposek raumoi, ak oiaksau oiroror wa midi.
Kiro roat ak an sakau sosop wa jedi. Ak karauk
roasiret atonwareanik, akan aiauk owaun wa
ronkatedi.

9 Ak akan woiaka uru, ak Anut nukan amukup
dmdn wéapik dpu momoi, Anut nukan epar dméan
mesin akan woiaka epar moin kiro sakau ate
rawaiei.

10 Ak karauk roat akas akan onok miéi kiro ate
apwaromoi, akan onok itok diena rai, kiro epar
ak kiro sarau maun itok.

11 Akan wariakat nais keseriar onok eposek

tainormoi, karauk roasiret akan enmakap d&mén

wa midi. Ak akan ronkat akasar jekur kamemoi,
akan sarau erekapu eposek karar maiei.

12 Roasiret sarwaredu ro ko asir kararan ro
raumara, ko kon tupsm jekur kamwaredu.

13 Roasiret sarwaredi roat ak akan sarau eposek
momoi, akan roasiret amiakap enmak jou orip
rawaiei. Keseria, ak Krais Jisas mesin woiaka
epar moin kiro roasiret akan amiakap tai raianik,
amop awaraun itok.

_Anut nukan roasiret sarwaraun sarau Kiro
ndwdu senes.

14 O Timoti, is na siatap kurte kowaun
ronkatem. Utianik, is na okoro jer we musom.

150won, is na siatap kurte wa koita rai, ik, Anut
nukan roasiret, owose rawam na aisaun okoro
pas jer we musom. Ik Anut nukan tupsiu karar.
Anut nuka orip orip awau raidu. Ou tutus ou
sakau atedu senek, ikes Anut nukan epar dmdn

sakau atedum. Lo
16 Anut nukan &médiwan dmdn nukan onoktapau

kiro ndwdau senes. Anut nukan dménis ik keser
amop atar mukidu,

‘Ko iken amiakap ro epar pewon.

Anut nukan Osou Naus kon onok kiro eposek

senes atar mukowon.
Anut nukan sarau eitek akas erekapu kon sakau

aparin.

Ko tainoridi roat akas kon Amén Eposek karauk
omsau pakan roasiret erekapu awaroin.

Keserna, omnokou pakan roasiret sosop ak akan
woiaka ko mesin epar moin.

Ko Anut nukas atdi omar oik iméi tonomoi, enip
jou muruwon.’

4

Karauk sat dmdan tamaredi roat pdiei.

1 Anut nukan Osou Ndus améan amop keser didu,
tawa karauk roasiret ak akan woiaka Jisas mesin
epar moin, kiro utaiei. Kesermana, ak osou aru
akan sat améan pak Satan nukan eitek akan dmén
pak tainoraiei.

2 Karauk satdidi roat akas roasiret atonware-
anik, sat Aman awaredai. Kiro roat akan ronkat
kiro ain sopous aru marowon senek, ak akan
ronkat pakas owo onok ndu, owo onok aru, ak
apu wa.

.3 Kiro sétéidi roat akas roasiret keser awaredi,
Ak wa ourataidu’. Akas ak karauk o jaun utaun

tdmaredi. Akan ronkat ak Anut nukan amukup
ukun orip sardiei rai keseridi. Utianik, ik apu
Anut nukas o erekapu jaun ikowon. Kesernuk,
inok roasir ko kon wou Jisas mesin epar mianik,
kon epar dméan roumoi, dpu momara, ko Anut
‘pere’ aurianik, kiro o erekapu jaun itok.

4 Anut nukas osap erekapu ate mowon Kkiro
eposek. Kar osap aru rai, wa sauk mau. Utianik,
Anut ‘pere’ aurmoi, osap erekapu owau.

> Anut nukan dmén pak nuka auridum pakus o
erekapu Anut nukan amukup eposek sarena, ik
jaun itok.

Krais Jisas nukan sarau ro eposek.

6 Timoti, na Anut nukan &méan orip orip ninare-
moi, kiro &méin mesin nan won epar mianik, na
orip orip tainoridum, okon, naka jekur sakau tai

raianik, okoro d@man eposek isas na jer we mu-
somin, karauk woiaka epar moin roat awarota
rai, na Krais Jisas nukan sarau ro eposek rawam.

7 Utianik, karauk roat akas askanai akan kinin
pak roasiret akan ronkatis kinin erar midi pak,
maredi, na kiro roat pak wa rawau. Kiro kinin

Anut nukan ronkat tainorau wa. Na Anut nukan
onok eposek orip orip jekur tainormoi, kon sarau

ro eposek saram.

8 Na dpu ik iken enmoksau sakau maun sarau
midum, Kis ik eteinak isanaikai. Utianik, ik Anut
nukan sarau sakau mam, kis ik eposek senes
isanaikai. Kos ik rusapai omnokou opok awau
rauta, isanaikai. Tawa, ik omar oik tone rauta
nais, isanaikai.

91s kiro &mén arem Kkiro epar senes. Roasiret
kiro d&man roianik, woiaka epar maun itok.

10 Tk kon 4méan tainormoi, sarau sakau midum,
owon, Anut nuka orip orip awau raidu, ko
roasiret erekapu imwaraun ronkatedu. Epar,
roasiret ak akan woiaka ko mesin epar moin kos
ak imwarai. Kesernuk, ik ko mesin iken woiok
epar mianik, kos ik imdikaun kame raum.

11 Na kiro a&midn roasiret sakau awaroinam,
jekur tamar.

12 0 Timoti, na mokoiawau, okon, na karauk
roat inikwarota, na erar ro rai enmatap d&man wa
maiei. Na onok eposek senes mota, karauk Kris-
ten jaunokot akan woiaka epar moin ak nan onok
aparmoi, tainoraiei. Na @&man eposek mam, na
onok eposek orip me rawam, nan wonas akanun
meidm, nan won Jisas mesin epar momon kiro
sakau atam, na karauk onok aru wa mau, onok

eposek karar tainoram.

13 Is kurte wa koita rai, nas roasiret Anut
nukan d&mén ninare mareanik, kiro @&mén rapor
tainoraun awareanik, onoktapau jekur tamaram.

14 Kiro sakau Anut nukas isowon, kiro na wa
dmdi mau. Meter roat ndundu akas akan ipiaka
nan tapan opok mianik, na mesin Anut nukan
aman mona, kos kiro sakau isowon, okon, na kiro
sakau orip sarau mam.

15 Keseria, kiro onok eposek wa utau. Na
kiro onok jekur tainornam, nan wonas kiro sa-
rau mesin meie. Keseria, na sarau jekur mota,
roasiret akas nan sarau eposek sarenuk, aparaiei.

16 Na nakasar nan onok jekur kameinam, nan
roasiret tamaraun sarau kiro jekur mo. Na kiro
sarau jekur mota rai, kiro sarau pakas Anut
nukas na imadisianik, nan jaunat ak nan dmén
roianik, tainoridi ak nais imwarai.

S

Timoti nukas owose Anut nukan roasiret
kamwarai.

1 Timoti, na kar koiam ro onok aru monuk,
wa kerau, na nan momon dman aidurar auridum
senek, kiro ro nais kir keseram. Na nan aunat
amunat jekur kamwaredum senek, karauk roat
nais jekur kamwaram.

2 Na nan anin isanaridum senek karauk emas
asiret nais jekur sarwaram. Na nan &pinat
sarwaredum senek karauk asiret nais rapor sar-
waram. Keserta, karauk roasiret akas na sapum
onok midmon rai wa aiaiei.

3Utianik, waimds asiret ak karauk roasiret akas
ak wa kamwarona rai, nas jekuriar kamwaram.

4 Utianik, wiimés asiret ak akan mokoit ra,
akan asanakat rauna rai, kiro mokoit asanakat
nas ak Anut nukan onok tainoraun tamarota, ak
kiro asiret kamwaraun jekur tamaram. Owon,
meter Kiro emas asiret akas ak jekur kamwaroin
senek, akas pak atdi ak kamwaraiei. Ak kiro onok
eposek keserna, Anut nukas kiro onok mesin wou
ereriau.

5 Inok wiimas asir ko kar ros kamiu wa, ko
osap wapik rau, ko kon wou Anut mesin epar
momoi, pututu sankeu ko orip orip Anut nukas
ko isanaraun kume raianik, Anut auri rawai.

6 Utianik, inok waimds asir ko kon enipsau
nepipiraun ronkateamk sapum onok me aridu,
kos ‘isaka awau raim’ didu, utianik, kon totok kiro

mej'ewon.’ e e . .
7 Keseria, na wdimds asiret ak akan tupsiu pak

kiro sakau aman awar. Keserta, karauk roasiret
akas akan enmakap dmén wa maiei.

8 Utianik, inok roasir ko kon tupsiu pak aikut
pak nukasar jekur kamwarau wa, kon wou epar
mowon Kiro nukasar utou. Karauk roasiret akan
woiaka epar mau wa, ak kiro onok aru wa ke-
seridi. Keseria, kiro roasir akan onok aru nawau
senes.

9 Na karauk wiimds asiret akan woisan 60
orip wa akan buk opok akan enmaka wa jer we
mau. Na karauk wédimds asiret akan woisan 60
itimorin, akan enmaka karar jer we mo. Keserta,
woiaka epar moin roasiret akas erek tururianik,
kiro asiret sarwaraiei. Kiro emas asiret ak roat
karar tuku oi raidin.

10 Kiro asiret emas mau wa opok ak sarau
eposek midin, okon, karauk roasiret akan ami-
akap akan enmaka jou orip. Kesek asiret ak akan

mokoit rapor kamwaredin, ak kar menan roasiret
akan owa imware poteanik, o aredin. Ak akasar
akan enmaka wa jou midin, okon, Anut nukan
roasiret akas jekur sarwaredin. Ak apu pakas
kouna, akan isiaka an kosor maredin. Karauk
roasiret usu orip akas sarwaredin, ak akasar orip
orip sarau eposek midin. Kesek asiret karar akan
enmaka jer we mo.

11 Utianik, wéimds asiret ak emas senes mau
wa, akan enmaka wa jer wau. Owon, akan

woiaka sirdianik, atdi ro awau owaun ronkat
penuk, ak Krais mekesiraka nuraiei.

12 Keserna, ak amke Krais pak kon sarau
maun paip moin patiraiei, okon, ak Anut nukan
amukup @&mén orip.

13 Kiro onok karar wa, ak wdisuk sareanik,
karauk roasiret akan owa en pote, ek pote ariai.
Utianik, ak kiro onok aru karar wa miai, ak ka-
rauk roasiret akan enmaka opok d&méan me ariai,
ak karauk roasiret akan sarau mesin enmakap
erar are ariai. Kiro onok keseridi itok wa.

14 Keseria, is wdimds asiret ak emas senes wa,
ak atdi ro awau oumoi, mokoi orip sareanik, akan
ou rapor kamdun awaredim. Ak kiro onok eposek
keserna, iken iwai jaunokot akas Kristen roasiret
enmakap dman wa maiei.

15 Na dpu, karauk waimds asiret akan woiaka
epar moin, kiro onok utomoi, ak Satan nukan
onok tainorin.

16 Inok roasir ko wou epar mowon kon tupsiu
opok wdimds asiret rauna, nukasar kiro waimas
asiret jekur kamwaraura. Ko karauk Kristen

roasiret kiro waimés asiret kamwaraun usu wa
arai. Kesernuk, Kristen roasiret ak tururianik,

karauk wdaimds asiret akarar wopur orip rai,
sarwaraiei.

17 Kristen roasiret akan kamwarexi roat ak
sarau eposek mona rai, ak akan enmak jou

maroinai, kiro sarau pakan osap arowe. Inok
ros Anut nukan dmén roasiret awaredu pak inok
ros kon @man tamaredu pak, akas kiro roat jekur
kamwareanik, osap eposek aradiei.

18 Owon, ik dpu, Anut nukan dménis keser dieu,
“Bulmakau nukas wit nemauk taienuk taienuk,
kon oksau wa parar mau. Karauk wit nemauk

utona, jaura.” Lo 25:4
Ik xpu, “Sarau ro ko kon sarau pakan aiauk
owai.” Luk 10:7

19 Timoti, karar ros &amin aisai, “Iken
kamoikedu ro ko kar onok aru mowon.” Keser
aisonuk rai, na kon aman wa rowau. Utianik, ro
oirori ra, roat 3 orip akas kon onok aparin kesek
aisona rai, epar na akan dman roianik, rapor
wasare aparam.

20 Utianik, kamwaredi roat ak onok aru mona
rai, na kiro roat imware koi karauk kamwareai
roat akan amiakap sakau kewar. Na kiro onok
keserta, akan jaunakat ak kiro onok aparianik,
onok aru maun imindiei.

21 Timoti, is Anut pak, Krais Jisas pak, Anut
nukan sarau eitek eposek pak, akan amiakap
okoro sakau dméan aisom, na jekur tainoram. Na
roasiret erekapu opok onok karar mo. Na roat
ndaundu pak, nan jaunat pak, karar wa sarwarau,
roasiret erekapu sarwaram.

22 Na kar ro Anut nukan sarau muraun sare
murianik, kon tapau kurte wa atau. Karauk roat

ak onok aru mona rai, na ak pak wa tururau.

Na keserta, karauk roat akas nan enmatap kar
amén wa maiei. Na jekur tai raianik, Anut nukan
amukup onok eposek karar mo.

23-25 Karauk roat akan onok aru amop keseriai.
Keserna, karauk roasiret akas apwaromoi, kurte
wasarewareai. Utianik, karauk roat ak onok aru
amai keseriai. Keserna, akan onok aru kiro amai
raidu. Utianik, rai rai, tawa amop pai. Keseriar,
onok eposek kiro amop penuk, apariai. Karauk
onok eposek dmai raidu, kiro erekapu wa amadi
rawai, tawa amop pai.

Timoti, na rusapai an karar wa jau. Na wain
eteinak an opok momoi, jam. Kis isanaisianik,
nan won uru sip rau jekurnuk, na sip orip orip
0idum utoisai.

6

_ 1Sarau roasiret (slev) ak kamwaredi roat akan
inkaruru rai, ak erekapu akan kamwaredu ro

nawdu nukan dman jekur tainorwe. Ak kiro onok
keserna, karauk roat akan onok eposek aparmoi,
ak Anut jeje dman wa auraiei. Ikes kon dmdn
roagsiret tamaredum, kiro roat akas nais Kkiro
dmdn mesin jeje &min wa maiei.

2 Sarau roat (slev) akan kamwaredi roat Jisas
mesin woiaka epar moin akas keser wa ronkatau,
“Iken kamoikedi roat ak rusapai Kristen sarein,
okon, ak ikenjaunokot Keserianik, ik akan d&man
wa tainorau.” Ak keser wa ronkatéu, kiro onok
aru. Utianik, ak akan kamwareai roat akan aman
jekur tamorlamk akan sarau eposek maraiei.
Owon, ak keser ronkatiiei, “Ikes akan sarau
eposek maram, owon, ak rusapai Jisas mesin



1 Timoti 6:3-5 xXvii 1 Timoti 6:9

woiaka epar moin, okon, ak iken jaunokot, ik
akanun woiokos meiedum.”

Karauk roat aiauk sosop owaun sdt dmdn
tamaredi.

Na okoro dman roasiret tamaromoi, ak kiro
dmdan tainoraun sakau awaram.

35 Tken Ndwdu, Jisas Krais nukan dménis ik

Anut nukan onok &atdr mukidu. Kar ros ko kar
aman kiro Jisas nukan aman senek wa roasiret

tamaronuk rai, ik dpu kiro ro nukan enip erar
jou midu, ko otop ro senek. Ko onok eposek
maun ronkat wa oidu. Krais nukan Amin Eposek
mesin karauk roat pak dménis werdidu, ko ak
pak orip orip auratdun keseridu. Keseria, kiro
onokus, karauk roasiret ak akan jaunakat akan
osap owaun woiakas wedi, ak amdanis werdiai, ak
karauk roat akan enmaka opok jeje &mdn miai,
akan jaunakat mesin ronkat aru oiéi, ak orip orip

aurdtedi. Kesek sat &mén tamaredi roat ak ronkat
aru orip, Anut nukan epar dmén oin jekur dpu

mau wa, okon, utoin. Ak keser ronkatedi, ‘Ik Anut
nukan onok tainorta rai, ik osap sosop owam.’

6 Kiro epar, Anut nukan onok erekapu tainor-
moi, ik woiok erer orip rawam. Kiro iken osap
eposek.

7 Okoro omnokou opok, iken aninokot akas
mukoin ses opok, ik kar osap orip kowau wa. Ik
meiemoi, kar osap wa oi manam.

8 Utianik, o ra omjo ra eteinak rawai, kiro aiak.
Ik woiok erer orip rawam.

9 Roat ak osap sosop owaun Kkeseridi, kiro roat
ak Satan nukas ate apwaronuk, onok aru atap
atap maiei. Ak opur raut im opok nedi senek

naiei. Kiro onok aru atap atap kis rewarmoi,
erekapu aru marai.

10 Aiauk sosop owaun woiakas wedi, kiro onok
aru akan onoktapau. Karauk roasiret ak aiauk
owaun ronkat sosop oumoi, akan woiaka epar
moin kiro utidin. Kesermana, ak usu sosop senes
oianik, akan woiaka aru senes midin.

Pol nukas Timoti Anut nukan onok eposek jekur
ate rawaun auruwon.

11 Utianik, na, Anut nukan ro, kiro onok aru
erekapu utoinam, sumkéine. Keseria, na onok
eposek momoi, Anut nukan onok karar tainoram.
Na nan won epar momon sakau maun, pak na
karauk roasiret akanun wonas meidun, pak na
usu owam ses sakau tai rawaun, pak na karauk
roasiret pak paurar rawaun pak sarau sakau mo.

12 Woiaka epar moin roasiret ak roat osap
owaun kurtedi senek. Na nais kurteanik, nan
totomat orip orip awau rawaun sakau owam.
Meter na roasiret akan amiakap isan woi Jisas
mesin epar mom dieta, Anut nukas na awau orip
orip rawaun mesin urweisowon. Keseria, nan
totomat awau orip orip rawaun sakau ate rau.

13 Is na sakau @mdn aisaurim. Osap erekapu
awau rai kiro Anut nukas ate mowon. Krais Jisas
nukas Pontias-Pailot nukan amukup kon dman
amop auruwon. Anut Krais Jisas orien amiawap
isas na kiro sakau dméan keser aisom.

14 Na isan @méan roumon erekapu jekur tainor.
Keserta, kar ros na onok aru mom rai aisau senek
wa. Keseriar tainori pote iken Nawdu, Jisas Krais
ko kowai.

15 Jisas kowaun ses, kiro Anut nukasar sare
mowon rau. Anut ko enip jou orip, nuka karar
omnokou pakan roasiret erekapu kamwaredu, ko

omsau kamwaredi roat ndundu akan kamwaredu
ro ndwau, pak roat ndundu akan Nawau.

16 Ko karar wa meiedu, ko arou merek nawéu
opokraidu, kar ros kiro arou siakup manau senek

wa. Ko kar ros meter aparau wa. Kar ros ko
aparau senek wa. Ik kon enip jou murianik, diu,
ko orip orip sakau rawai. Epar.

17 Timoti, na roat omnokou pakan osap sosop
orip rai keser awaram, “Ak kiro osap sosop mesin
akan enmaka wa jou mau. Ak kiro osapus ak
sarwarai ral wa ronkatdu, kiro osap erekapu

kurte aru mai. Anut nukas ak sarwaraun mesin
sakau ronkatewe.” Nukasar osap eposek sosop

iken woiok ereraun ikidu. _ 5
8 Na roasiret osap sosop orip keser awar, “Ak

orip orip onok eposek karauk roasiret sarwaraun
mowe. Ak woiaka erer orip, akan osap indumoi,
karauk roasiret osap wapik arowe.”

19 Ak kiro onok eposek keserna, akan osap
sosop eposek omar oik turur maiei, kiro tawa
owaiei. Keseria, epar ak awau orip orip Anut
nuka pak eposek rawaiei.

20 Timoti, Anut nukas na sarau isowon, kiro
sarau jekur kamdm. Karauk roat ak Anut nukan
ronkat tainorau wa akan ronkat pakas sat dmén

midi, na kiro &mén wa tainorau. Karauk roat akas
sat &man momoi, Anut nukan @méan pak werdiai.

Kiro roat akan ronkatis ‘ika ronkat eposek orip’
aidi, utianik, akan ronkat eposek wa.

21 Karauk roat ak kiro onok tainorianik, akan
woiaka epar moin utoin.

Anut kon wou ndu oripas ak sarwareanik, ak
pak rawai.

